
                                                       

  

 

 
 

ᓴᖅᑭᑕᐅᑲᐅᑎᒋᔭᕆᐊᓕᒃ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᖕᓂ ᐃᒡᓗᓕᕆᓂᕐᒧᑦ 

ᐊᓯᔾᔨᖅᐸᓪᓕᐊᓂᕐᒧᑦ ᐱᓕᕆᕝᕕᒃ ᑐᓴᖅᑎᑦᑎᕗᑦ ᐱᓕᕆᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᒥᒃ  

ᐅᐃᓂᐹᒡ, ᒫᓂᑑᐸ (ᐊᐃᕆᓕ 19, 2023) – ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐊᓯᔾᔨᖅᐸᓪᓕᐊᔪᑦ ᑐᑦᑕᕐᕕᖓ ᒪᓐᑐᕆᐊᓪ, ᑯᐸᐃᒃ, ᐊᑎᓕᐅᖅᐴᒃ ᐱᓕᕆᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᒥᒃ ᐃᑲᔪᖅᑐᐃᓪᓗᑎᒃ ᐱᕈᖅᐸᓪᓕᐊᔪᒥᒃ ᓄᓇᓕᖕᓂ ᐃᒡᓗᓕᕆᔨᒃᑯᓐᓂ ᐃᓚᒋᓪᓗᓂᐅᒃ 

ᓄᓇᕗᑦ 3000 ᐋᖅᑭᒃᓯᒪᐅᑎᒃᓴᓄᑦ ᐸᕐᓇᐅᑎᒥᒃ − ᐃᒡᓗᓕᐅᖃᑎᒌᖕᓂᖅ "ᐃᒡᓗᓕᐅᕐᓂᖅ ᐊᑕᐅᑦᑎᒃᑯᑦ". 

ᐱᓕᕆᖃᑎᒌᖕᓂᕐᒧᑦ ᐊᖏᖃᑎᒌᒍᑎ ᑲᑎᑎᑦᑎᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒪᔨᖏᓐᓂᒃ 

ᑐᑦᑕᕐᕕᖓᓂᓪᓗ ᑐᕌᒐᖃᖅᖢᑎᒃ ᐱᕈᖅᑎᑦᑎᔪᒪᓪᓗᑎᒃ ᓄᓇᓕᖕᓂ ᐃᓪᓗᓕᕆᔨᒃᑯᑦ ᐱᓕᕆᕝᕕᖏᓐᓂᑦ 

ᓄᓇᕗᒻᒥ ᑲᑐᔾᔨᓗᑎᒃ ᐃᑲᔪᖅᑐᐃᓗᑎᒡᓗ ᐃᑲᔫᑎᒃᓴᓂᑦ ᑐᕌᒐᖃᖅᑐᓂᑦ ᐊᖏᒡᓕᒋᐊᖅᑎᑦᑎᓂᕐᒥᒃ, 

ᐱᔪᓐᓇᖅᑎᑦᑎᓂᕐᒥᑦ, ᐃᑲᔪᖅᑐᐃᓂᕐᒥᓪᓗ ᑮᓇᐅᔭᓕᐅᕋᓱᐊᖅᑎᐅᖏᑦᑐᓂᑦ ᑲᑐᔾᔨᖃᑎᒌᓂᑦ.  

ᐱᓕᕆᖃᑎᒌᖕᓂᖕᒧᑦ ᐊᖏᕈᑎᐅᑉ ᑐᖅᑲᖅᑕᕐᕕᖓ ᐋᖅᑭᒃᓯᒪᓕᖅᑎᑦᑎᕗᖅ ᓄᓇᓕᖕᓂ ᐱᕈᖅᐹᓪᓕᕈᑦ 

ᑮᓇᐅᔭᓂᑦ, ᑐᑭᖃᖅᑐᖅ "ᓄᓇᑦᑕ ᐱᕈᖅᐸᓪᓕᐊᓂᖓ". ᑮᓇᐅᔭᑦ ᐋᖅᑭᒃᑕᐅᓯᒪᕗᑦ 

ᐃᑲᔪᖅᑐᐃᔾᔪᑕᐅᓇᓱᒃᖢᑎᒃ ᑎᒥᐅᔪᓄᑦ ᐊᑭᑐᓗᐊᙱᑦᑐᓂᒃ ᐃᒡᓗᒃᓴᓂᒃ ᐃᓱᒪᒋᔭᐅᔪᓂᒃ, ᐱᓕᕆᐊᓂᒃ 

ᐅᕝᕙᓘᓐᓃᑦ ᐱᓕᕆᐊᖑᕙᓪᓕᐊᔪᒪᔪᓂᒃ, ᑭᖑᓪᓕᕐᒥ ᐱᓕᕆᐊᖑᔪᓐᓇᖅᓯᓪᓗᑎᒃ ᓴᖅᑭᑎᓪᓗᒋᓪᓗ. 

ᐱᓕᕆᐊᒃᓴᐃᑦ ᐊᔪᖅᑎᑕᐅᙱᑦᑐᑦ ᐱᓇᔪᒍᓐᓇᕐᓂᐊᖅᐳᑦ ᐊᐃᑦᑑᑎᓂᒃ ᐅᑯᑎᒎᓇᖅ ᑮᓇᐅᔭᖃᖅᑎᑕᐅᓗᑎᒃ: 

ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᖅ, ᐸᕐᓇᐃᓂᖅ ᐊᒻᒪ ᐱᕙᓪᓕᐊᑎᑦᑎᓂᖅ, ᖃᐅᔨᓴᕐᓂᕐᒥᒃ ᐊᒻᒪ ᓄᑖᓂᒃ 

ᓴᖅᑭᑎᑦᑎᓂᖅ.  

ᑲᑎᖦᖢᒋᑦ ᐅᓄᕐᓂᖏᑦ ᒪᓂᒪᔪᑦ ᑐᓂᐅᖅᑲᐅᑕᐅᓂᐊᕐᓗᑎᒃ, NP ᑮᓇᐅᔭᖏᑎᒍᑦ ᒫᑦᓯ 31, 

2024−ᖑᕋᓱᖕᓂᖓᓂ, $1,360,000−ᖑᕗᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᑐᑦᑕᕐᕕᒃ ᒫᓐᓇ 

ᐱᓕᕆᕗᑦ ᐊᑐᓕᖅᑎᑕᐅᕙᓪᓕᐊᔪᓂᒃ NP ᑮᓇᐅᔭᖏᓐᓂᒃ. ᐱᓇᔫᑎᑦ ᐱᔭᐅᕙᓪᓕᐊᔪᑦ ᓂᕆᐅᒋᔭᐅᕗᑦ 

ᔪᓚᐃ 2023−ᒥ.  

"ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᖏᖅᓯᒪᔪᑦ ᐃᑲᔪᖅᑐᐃᔪᒪᓪᓗᑎᒃ ᓇᓂᑐᐃᓐᓇᖅ ᐃᒡᓗᓕᕆᔨᒃᑯᓐᓂ 

ᓄᓇᕗᒻᒥ. ᐱᕕᖃᑐᐃᓐᓇᙱᓚᖅ ᐱᓕᕆᖃᑎᖃᕆᐊᒃᓴᖅ NP ᑮᓇᐅᔭᖁᑎᖏᓐᓂᒃ ᑭᒡᒐᖅᑐᐃᕗᖅ 

ᐱᕕᒃᓴᑦᑎᐊᕙᖕᒥᒃ 'ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ ᕿᑐᑦᑐᒐᐅᔭᐅᑉ ᓯᓚᑖᒍᑦ', ᑕᒪᓐᓇ ᑕᐅᑐᒃᐸᕗᑦ 

ᓯᕗᓪᓕᖅᐸᐅᓪᓗᓂ ᐊᑐᖅᑕᐅᓇᔭᖅᖢᓂ ᒪᑐᐃᙶᕐᓗᓂ ᓂᕆᐅᒋᔭᐅᓪᓗᓂ ᐃᓚᐅᑎᑦᑎᓂᐊᕐᓂᖓᓂ 

ᐊᓯᖏᓐᓂᒃ ᐃᓱᒪᒋᔭᖃᖅᑐᓂᒃ ᐱᓕᕆᖃᑎᒌᓂᒃ ᐊᓯᔾᔨᖅᐸᓪᓕᐊᑎᓪᓗᒍ. ᑐᕌᕆᔭᐅᔪᖅ 

ᐱᕕᒃᓴᖃᖅᑎᑦᑎᔪᒪᓪᓗᑎᒃ ᐱᐅᓛᒥᒃ ᐊᔪᕐᓇᙱᓐᓂᓕᒫᖓᒍᑦ ᐊᑕᐅᑦᑎᒃᑰᖅᑎᑦᑎᔪᒪᓪᓗᑎᒃ ᐊᔾᔨᒌᙱᑦᑐᓂᑦ 

ᐃᑲᔫᑎᒃᓴᓂᑦ ᑎᑭᑕᐅᔪᒪᔪᓂᓪᓗ ᐊᒻᒪᓗᑦᑕᐅᖅ ᑐᑭᓯᓇᖅᓯᑎᒃᑲᓐᓂᕐᓗᒍ ᑮᓇᐅᔭᖁᑎᒋᔭᐅᔪᑦ 

ᑲᔪᓯᑎᑕᐅᓂᖏᑦ ᓄᓇᕗᒻᒥ ᓄᓇᓕᖕᓂ ᐃᒡᓗᓕᕆᔨᖏᓐᓄᑦ" ᑕᐃᒪᓐᓇ ᐅᖃᖅᖢᓂ, ᐄᕆᓐ ᑎᕕᕉ, 

ᐊᐅᓚᑦᑎᔨᒻᒪᕆᒃ ᐊᖓᔪᖅᑳᖑᓪᓗᓂᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ.  



"ᖃᔅᓯᑲᓪᓚᖕᓄᑦ ᑕᐅᖅᓰᖃᑎᖃᖃᑦᑕᖅᑎᓪᓗᑕ ᓄᓇᕗᒻᒥ ᐱᓕᕆᖃᑎᒌᓂᑦ, ᓇᓗᓇᐃᖅᓯᓚᐅᖅᐳᒍᑦ 

ᐱᔭᕆᐊᖃᓪᓚᕆᖕᓂᖏᓐᓂᒃ ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᕐᒧᑦ ᐃᑲᔪᖅᓱᐃᓂᕐᒧᓪᓗ ᓄᓇᓕᖕᓂ 

ᐃᒡᓗᓕᕆᔨᓄᑦ ᐅᑭᐅᖅᑕᖅᑐᒥ. NP ᑮᓇᐅᔭᖁᑎᖓ ᐱᕕᒃᓴᐅᕗᖅ ᑐᑦᑕᕐᕕᖓᓄᑦ ᐃᓚᒋᔭᐅᓂᐊᕐᓗᓂ 

ᖃᓄᐃᓕᐅᖅᑕᐅᔪᒪᔪᒧᑦ ᐱᓕᕆᖃᑎᒌᒃᐸᓪᓕᐊᖁᔨᓪᓚᕆᒃᑐᒥᒃ, ᐊᔪᕈᓐᓃᖅᓴᖅᑎᑦᑎᓂᕐᒥᒃ, 

ᐱᔪᓐᓇᕐᓂᖅᑖᖅᐸᓪᓕᐊᓂᕐᒥᓪᓗ ᑕᒪᓐᓇᓗ ᒪᓕᒃᖢᓂ ᐱᒻᒪᕆᐅᒋᔭᑦᑎᓐᓄᑦ ᐱᔭᒃᓴᕆᔭᑦᑎᓐᓄᓪᓗ," 

ᑕᐃᒪᓐᓇ ᐅᖃᖅᖢᓂ, ᓯᑕᕚᓐ ᑯᐊᕆᑑ, ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨ ᓄᓇᓕᖕᓂ ᐃᒡᓗᓕᕆᓂᕐᒧᑦ 

ᐊᓯᔾᔨᖅᐸᓪᓕᐊᓂᕐᒧᑦ ᐱᓕᕆᕝᕕᒃ.   

ᑖᓐᓇ ᑐᑦᑕᕐᕕᐅᔪᖅ ᑲᓇᑕᓕᒫᒥ ᑮᓇᐅᔭᓕᐅᕋᓱᒃᑎᐅᙱᖦᖢᓂ ᑲᑐᔾᔨᖃᑎᒌᖑᕗᖅ 

ᐱᒋᐊᖅᑎᑕᐅᓚᐅᖅᓯᒪᓪᓗᓂ 2018−ᒥ ᐱᓕᕆᔪᓐᓇᑦᑎᐊᖅᑐᑦ ᐱᓕᕆᖃᑦᑕᖅᓯᒪᓪᓗᑎᒡᓗ 

ᑲᔪᓯᑎᑦᑎᕙᒃᖢᑎᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᓂᒃ ᓄᓇᓕᖕᓂ ᐃᒡᓗᓕᕆᓂᕐᒧᑦ ᑲᓇᑕᓕᒫᒥ. ᑐᑦᑕᕐᕕᒃ 

ᐱᓇᔪᒍᒪᑦᑎᐊᖅᐳᑦ ᐊᖏᒡᓕᕙᓪᓕᐊᑎᑦᑎᔪᒪᓪᓗᑎᒃ ᐱᑕᖃᖅᐸᒌᖅᑐᓂᒃ ᐱᓕᕆᔪᓐᓇᑦᑎᐊᖅᑐᓂᒃ, 

ᑐᓴᐅᒪᖃᑎᒌᖕᓂᕐᒥᒃ, ᐃᑲᔫᑎᒃᓴᓂᒡᓗ ᑲᔪᓯᑎᑦᑎᔪᒪᓂᕐᒧᑦ ᐊᓯᔾᔨᖅᐸᓪᓕᐊᔪᒥᑦ, ᑲᔪᓯᑎᑕᐅᔪᓐᓇᖅᑐᓂᒃ, 

ᐱᕈᖅᐸᓪᓕᐊᔪᓂᓪᓗ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕗᑦ 3000 ᐱᕙᒌᔭᐅᑎᐅᑉ ᒥᒃᓵᓄᑦ, ᐅᕗᖓ ᑕᑯᒋᐊᕐᓗᑎᑦ, 

www.Igluliuqatigiingniq.ca  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ  

ᐊᓕᒃᔅ ᕋᐅᓴᓐ 

ᑐᑭᒧᐊᒃᑎᑦᑎᔨᐅᓚᐅᑲᒃᑐᖅ, ᐊᑐᐊᒐᓕᕆᓂᕐᒧᑦ ᐊᒻᒪ 

ᖃᓄᖅᑑᕈᑎᒃᓴᑦ ᐸᕐᓇᐅᑎᒧᑦ  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

867- 975-7277 

ARowlson1@gov.nu.ca 

ᕗᕌᓐᓱᐊ ᕙᐃᔭᑦ 

ᑐᑭᒧᐊᒃᑎᑦᑎᔨ, ᑐᓴᐅᒪᖃᑦᑕᐅᑎᓂᕐᒧᑦ 

ᑲᓇᑕᒥ ᐃᒡᓗᓕᕆᓂᖅ ᐊᓯᔾᔨᖅᐸᓪᓕᐊᔪᖅ 

1-833-360-3967 x112 

FAYAD@centre.support 

 

 

 

 

 

 

 

 

http://www.igluliuqatigiingniq.ca/

